
				এই পাতাটির মুদ্রণ সংশোধন করা প্রয়োজন। 
২১৪ ডেপুটীর জীবন।
খাইয়া অাসিত বা অনশনে থাকিত । অধিকাংশ সময় বিমল তাহার কোলে থাকিত বা তাহার সহিত খেলা করিত। বিমলের অনেক অত্যাচার সে সুখের মত উপভোগ করিত। অবশেষে বিমলকে তাহার “স্বামী” বা “বর” বলিয়া আমাদের সহিত সম্পর্ক পাতাইয়াছিল। এই পতিত ( rather উন্নতা ) রমণীর চরিত্র হইতে ইহাই প্রমাণিত হয় যে সকল মানুষের হৃদয়ে সত্যং শিবং সুন্দরং ভগবান বিরাজিত । তাহার সেবাপরায়ণতা, হিতৈষণা ও উচ্চ অন্তঃকরণ দেখিয়া মনে হইত, ভগবান তাহার প্রেমের স্পর্শ দিয়া সেই পতিত নারীকে উদ্ধার করিয়াছেন এবং স্বৰ্গরাজ্যর জন্য প্রস্তুত করিতেছেন। । প্রত্যুষে বাস হইতে আমরা সকলে ষ্টীমার ঘাটে আসিয়াছি। আসিয়া দেখি পঞ্চমী সেখানে এক টুকরিতে (basket) কতকগুলি অাম, মিষ্টি, খাজা প্রভৃতি লইয়া বসিয়া আছে। বিমলকে কোলে লইয়া সে কাদিতে লাগিল এবং বলিল “আমার ‘বর তোমরা কোথায় লইয়া যাইতেছ, আমি কিছুতেই তাহাকে ছাড়িয়া দিব না”। সে এমন গোলযোগ বাধাইল যে ষ্টীমার ছাড়িতে দেরী হইল। অনেক বুঝাইয়া সুঝাইয়া বিমলকে তাহার ক্রোড় হইতে আনা হইল। ষ্টীমার ছাড়িল। পঞ্চমী তীরে দাড়াইয়। কঁাদিতে লাগিল । তাহার স্নেহ ও আশীৰ্ব্বাদ ও অনেক বন্ধুর প্রীতি লইয়া আমরা মালদহ ছাড়িয়া আসিলাম । বাড়ী আসিয়া প্রায় ২ মাস কাটাইলাম। নিরবচ্ছিন্ন বিশ্রাম উপভোগ করিলাম। শরৎ কতক দিন তার মার নিকট

	        এই পাতাটি অন্য কোনো ভাষায় উপলব্ধ নয়।

